
Annotatsiya. Ushbu maqolada subkod termini va uning qanday qo ‘llanilishini xalgimizning
zabardast vakillaridan bir bo ‘Imish Tog'‘ay Murodning “Otamdan gqolgan dalalar” romanida
ko ‘rib chigamiz.

Kalit so‘zlar. Kod, subkod, sheva, jargon, adabiy til.

Ozet. Bu makalede, "subkod" terimi ve onun nasil kullamldigini halkumizin onde gelen
temsilcilerinden biri olan Tog'‘ay Murod'un “Babamdan Kalan Tarlalar” romani iizerinden ele
alyoruz.

Anahtar kelimeler. Kod, subkod, agiz, jargon, edebi dil.

cmyoenmka Y30excko-DuHCcK020 nedazoeuieckoeo UHCmumyma

Annomayusn. B smoii cmamve Mbl paccmompum mepmun «CyOKoO» u e2o npumeHeHue uepes
poman «Omaman Kaneam 0ananap» 00HO20 U3 BbIOANUWUXCA Npedcmasumenell Hauleeo Hapooa
Toeas Mypooa.

Knroueewie cnosa. Koo, cyoxkoo, ouanexm, dcapeoH, 1umepamypHbiil A3vlK.

Abstract. In this article, we will examine the term "subcode™ and its application in the novel
Otamdan golgan dalalar by Togay Murad, one of the prominent representatives of our nation.
Keywords. Code, subcode, dialect, jargon, literary language.

Milliy adabiyotimizning XX asr oxirgi choragi rivojida Tog‘ay Murodning munosib o‘rni
bor. U ellik besh yillik hayoti, salkam o‘ttiz yillik ijodiy faoliyati davomida bir necha hikoya, to‘rt
gissa ikki roman yaratdi, jahon adabiyotidan tarjimalar qgildi, adabiy- tangidiy maqolalar yozdi.
Yozuvchi goldirgan adabiy meros miqdor jihatdan U qadar ko‘p emas. Ammo uning qissa va
romanlari o‘ziga xos badiiyati, til va ifoda tarzi, “adabiy aholi” safiga olib kirgan hech gaysi
adibnikiga o‘xshamaydigan tirik odamlari- personajlar bilan davr adabiyotida yorqin iz qoldirgan.
Ilk romani “Otamdan qolgan dalalar” Tog‘ay Murod ijodidagina emas, milliy adabiyotimiz tarixida
muhim hodisa bo‘ldi. Bu asarni yozishga kirishar ekan, yozuvchi o‘zini, o‘zining hayot haqidagi
bilim, tasavvurlarini qayta tanqidiy taftishdan o‘tkazadi. Shu paytga qadar amal qilgan ijodiy
aqidalarga sodiq qolgan holda qishloq hayoti, oddiy odamlar turmushini o‘zgacha nigoh bilan
anglash yo‘lini tutadi. [5]

Tilshunoslikda kod deganda lisoniy shakllar: til, hududiy yoki ijtimoiy dialektik, shahar
konyesi tushuniladi. “Kod” termini bilan birga “subkod” termini ham ishlatiladi. Masalan, hozir
o‘zbek tilining subkodlari bu - adabiy til, ijtimoiy jargon, shahar (Toshkent) koynesi hisoblanadi.
Subkod ham o‘z navbatida turlarga bo‘linib, tarkibiga quyidagicha subkodlari kiritish mumkin.
Masalan, rus adabiy tili, milliy tilga nisbatan subkod bo‘lgan holida ikki turga kodlashgan va
so‘zlashuv tiliga ajraladi. Bulardan har biri o‘zining vazifasiga ko‘ra bir-biridan farglanadi:
kodlashgan til nutqning adabiy shaklida, so‘zlashuv tili esa nutqning kundalik o‘g‘zaki shaklida
qo‘llaniladi. O‘z navbatida kodlashgan adabiy til ilmiy, rasmiy, publitsistik, badiiy va boshqa
uslublarga bo‘linadi. Bunga o‘xsha holat so‘zlashuv tilida ham kuzatiladi. Rus sotsiolingvistikasida
subkodlar ko‘pincha til mavjudlik shakllari, g‘arb sotsio-lingvistikasida registerlar deb har
yuritiladi. Yuqoridagi ma’lumotlarga tayanib “Otamdan qolgan dalalar” romanidagi subkodlarni
ko‘rib chigamiz. Dehqonqul tilidan aytilgan bobosi Jamoliddin ketmon tarifida “Bobomizda nima
bo‘ldi - ketmon bo‘ladi. Ketmon emas - bir baloyi bad bo‘ladi!. Bu yerda bad so‘zi yomon
ma’nosida qo‘llanilgan. Yo‘ldan o‘tkich-ketkichlar bobomizga hormang etadi. Yani, o‘tib-
ketayotganlar ayotgan qo‘shimchasi -kich shakilda qo‘llanilgan. Saraton jingirtob- jingirtob
kuydirmish bir mahal yo‘ldan ajabtovur ovozlar eshitildi. Vo darig‘o, shu ko‘rinmish ajina
bo‘ldimi?. Yoki Jamoliddin ketmon bilan Salohiddin bo‘yrachi nutqida ishlatilgan so‘zlar. Bobomiz
bo‘yrachini gapga soladi. Sizdan oldin ashiyoqqa bir balo o‘tdi, - deydi bobomiz.Ana u yerga so‘zi
ashiyoqqa qisqartirilgan shaklida asarda keltirilgan. Salohiddin bo‘yrachi ariq o‘ngida oyoq iladi.
Oyoq ilmog ya’ni o‘sha yerga o‘tirmoq. Salohiddin bo‘yrachi shunday deya, yo‘l bosh adog‘iga
qarab oladi. Adog‘i - oxiri. Bobomiz, oldiga lik etib sanchib o‘tadi. Boshqa shevalarda likkillamoq
shaklida ham ishlatilgan holatlarni ham ko‘rishimiz mumkin. Ushbu gapda lik etib va sanchib o‘tdi
degan so‘zlarga nazar tashlaydigan bo‘lsak. Kishini bir qaraganda e’tiborini tortadigan holatni
ko‘ramiz. Gapning umumiy mazmunidan kelib chiqib tezlik va chaqqganlik bilan o‘tirdi desak
adashmagan bo‘lamiz. Bobomiz qabatiga cho‘kadi.Bu gapda gabati degan so‘zga duch kelamiz.
O‘quvchida ba’zi tushunmovchilik holati ham bo‘lishi mumkin. Chunki qabat so‘zining asil
ma’nosiga qaraydigan bo‘lsak qavat, qatlam ma’nosini bildiradi. Ko‘pincha narsalarning ustiga
tushgan yoki joylashgan gismi hagida gap ketganda ishlatiladi. Bu gap gabatiga ya’ni yoniga o‘tirdi
ma’nosida qo‘llangan. Mulla Ogposhsho bizni ololmaydi, deyatib edi- yu? Deyayotib -yotib -yatib
yoki romanda qo‘llangan “Bo‘laman degich el, bir-birini botirim deydi, bo‘lmayman degich ¢l, bir-
birini etini yeydi”. Degan so‘zi degich shaklida talaffuz qilingan. Chalajon oq lashkarlar tag‘in daf’
a gilibdi. Ha tavqi la’natlar! Toshkanniyam olibdimi-a? Toshkent so‘zi Toshkan kent- kan tarzida
insonlar nutqida qo‘llanilgan.[15,18] Ogqposhsho saharlayin Tashkanni bosibdi. Ila- bila,
Qo‘gongacha kelibdimi-?. Bobomiz chaparasta-chaparasta so‘kadi. Bobomiz ohista- ohista tejaladi.
Erkakzot Ogposhshoda asalli bir enlik lungi bo‘lmaydi. Ayolzot Ogposhshoda mammalari osma
govunday- osma govunday- osilib yotadi. [20]

Erkak va ayol so‘zlariga nima sababdan yozuvchi, zot qo‘shimchasini qo‘lladi degan savol
kitobxonni xayolidan o‘tishi mumkini. Shunchaki erkak va ayol so‘zlarini qo‘llasa ham bo‘lardi.
Zot qo‘shmchasini qo‘llashdan maqgsad nima degan savollar tug‘ilishi mumkin. Zot qo‘shimchasi ot
va sifat so‘zlariga qo‘shilib “lik”ga tegishli ma’nolarini bildiradi. Bu qo‘shimcha ko‘pincha ilmiy
va rasmiy uslubda uchraydi. Masalan: Arabzot (barcha arab millatiga mansub). Shirinzot (shirinlik
bilan bog‘liq). Insonzot (barcha insonlar) Ushbu ma’lumotga tayangan holda erkakzot Ogposhsho
va ayolzot Ogposhsho deganda Ogposhsholar va u yerning aholisini yozuvchi zot qo‘shimchasi
orgali ifolagan deyishimiz mumkin. Eshikog‘alar dang qotib qoladi. Otishlarini-da bilmaydi,
otmasliklarini-da bilmaydi. Dong qotib so‘zi bu o‘rinda dang shaklida qo‘llangan. [24] . Biz asarda
go‘llanilgan maqollarni ham shaeva shaklida qo‘llanilishini ko‘rishimiz mumkin. "O‘ttizda er
atangan, qiriqida sher aylanar, deydilar . Tagsir, men bir kam saksonda. Atalgan va atalar so‘zlari
atangan va atanar tarzida ifodalangan.[31] Asarda Dehgonqul tilidan aytilgan o zbak (o‘zbek), shul
(shunday), bola-bagra (bola-chaga), qandaychikin (ganday), ulay-bulay (unday-bunday),
elovrayapsanmi (alahsilayapsanmi) jigit (yigit) va ko‘plab shevaga oid so‘zlar ishlatishni
ko‘rishimiz mumkin. [34,48].

Yuqorida keltirilgan shevaga oid turli xil so‘zlar asarning boshidan oxirigacha qo‘llanilgan.
Biz asarni bir qarashda yoq sodda xalqona tarzida yozilgan desak adashmagan bo‘lamiz. Tog‘ay
Murod “Otamdan qolgan dalalar” romanida inson-larning qganday turmush sharoitida
yashayotganligini, qganday davr va o‘sha davr ziddiyatlarini sodda xalq tilidan ochib bergan deb ayta
olamiz.

